
PWYLLGOR GWAITH  
 
 

Cofnodion y cyfarfod a gynhaliwyd ar Dydd Llun, 19 Mai 2014 
 
 
YN BRESENNOL:   
 

Cynghorydd Ieuan Williams (Cadeirydd) 
Cynghorydd J Arwel Roberts (Is-Gadeirydd) 
 
Cynghorwyr R Dew, K P Hughes, A M Jones, H E Jones a 
Alwyn Rowlands 
 

WRTH LAW: Prif Weithredwr 
Cyfarwyddwr Datblygu Cynaliadwy 
Cyfarwyddwr Dysgu Gydol Oes 
Cyfarwyddwr Cymuned  
Pennaeth Gwasanaethau Democrataidd Dros Dro 
Rheolwr Gwasanaethau Technegol Tai 
Rheolwr Rhaglennu a Chynllunio Busnes (Eitem 6) 
Rheolwr Rhaglennu Moderneiddio Ysgolion (Eitem 9) 
Swyddog Pwyllgorau (ATH) 
 

HEFYD YN 
BRESENNOL:  

Cynghorwyr R G Parry, OBE (Eitem 9), R Llewelyn Jones 
(Eitem 10), Ann Griffith, John Griffith, Llinos M Huws, Victor 
Hughes, R Meirion Jones, Nicola Roberts, Section 151 Officer. 
 

YMDDIHEURIADAU:  Dim. 
 

 
1 DATGANIAD O DDIDDORDEB  

 
Dim. 
 

2 MATERION BRYS A ARDYSTIWYD GAN Y PRIF WEITHREDWR NEU  
SWYDDOG A BENODWYD GANDDO.  
 
Gwnaeth y Cynghorydd J Arwel Roberts ddatganiad personol nad oedd yn 
rhagfarnu mewn perthynas ag Eitem 9 ar y rhaglen; arhosodd yn y cyfarfod a 
chymerodd ran yn y drafodaeth ar yr eitem. 
 

3 COFNODION  
 
Cyflwynwyd i’w cadarnhau,gofnodion y cyfarfod  diwethaf o’r Pwyllgor Gwaith a 
gynhaliwyd ar 22 Ebrill 2014. 
  
PENDERFYNWYD cadarnhau cofnodion y cyfarfod o’r Pwyllgor Gwaith a 
gynhaliwyd ar 22 Ebrill 2014 fel rhai cywir. 

4 BLAENRAGLEN WAITH Y PWYLLGOR  
 
Cyflwynwyd - Adroddiad gan Bennaeth Dros Dro y Gwasanaethau Democrataidd 
yn ceisio cymeradwyaeth ar gyfer Rhaglen Waith newydd y Pwyllgor Gwaith am y 
cyfnod o Fehefin 2014 i Ionawr 2015. 
  
Cafwyd adroddiad gan Bennaeth Dros Dro y Gwasanaethau Democrataidd ar y 
newidiadau ychwanegol yr oedd yn ceisio cael cymeradwyaeth y Pwyllgor Gwaith 
ar eu cyfer: 
  

         Ailraglennu Eitem 5 (Newidiadau Cyfansoddiadol – Mynychu o Bell) i ddyddiad 
hwyrach fel y gellir sgriwtineiddio’r testun ymlaen llaw. 

         Cynnwys tair eitem newydd ar gyfer cyfarfod 9 Mehefin o’r Adran Dysgu Gydol 
Oes sef gostwng oed mynediad yn Ysgol Llanfairpwll; Prydau Ysgolion, a’r 
Cynllun Strategol Amlinellol (CSA) mewn perthynas â’r Llannau. 

  
Dywedodd y Deilydd Portffolio Cynllunio a’r Amgylchedd iddo gael ar ddeall fod 
Eitem 12 (Siarter Cytundeb Perfformiad Cynllunio) a oedd i’w thrafod ym mis 
Mehefin wedi cael ei gohirio i fis Gorffennaf fel y gall y Tîm Datblygu Rhyng-
adrannol ei ystyried. 
  
Penderfynwyd cadarnhau’r flaenraglen waith diweddaraf ar gyfer y cyfnod 
Mehefin 2014 - Ionawr 2015, yn amodol ar y newidiadau ychwanegol a 
amlinellwyd yn y cyfarfod. 
 

5 CERDYN SGORIO CORFFORAETHOL – CHWARTER 4, 2013/14  
 
Cyflwynwyd – adroddiad gan y Dirprwy Brif Weithredwr yn ymgorffori’r Cerdyn 
Sgorio Corfforaethol am Chwarter 4 2013/14 a oedd yn dangos y sefyllfa gyfredol 
mewn perthynas â diwedd  Chwarter 4 o ran y dangosyddion allweddol ym 
meysydd Rheoli Pobl, Rheoli Perfformiad a Gwasanaeth y Cwsmer ac unrhyw 
welliannau ac/neu ddirywiad mewn perfformiad a’r rhesymau am hynny. 
  
Nododd y Pwyllgor Gwaith bod yr adroddiad yn adlewyrchu gwelliant yn gyffredinol 
a bod y daith  o ran y dangosyddion yn mynd i’r cyfeiriad iawn.  Cymerwyd sylw 
arbennig o’r data yng nghyswllt absenoldeb salwch ac er fod cydnabyddiaeth fod y 
perfformiad mewn perthynas ag absenoldeb salwch wedi gwella,  argymhellwyd 
bod gwaith pellach yn cael ei wneud yn arbennig o safbwynt sicrhau bod 
cyfweliadau dychwelyd i’r gwaith yn cael eu cynnal fel mater o drefn.  Dywedodd yr 
Arweinydd wrth y Pwyllgor Gwaith bod y Pwyllgor Sgriwtini Corfforaethol wedi 
sefydlu Panel Canlyniad Sgriwtini i ganolbwyntio ar fater absenoldeb salwch; 
gofynnodd y Pwyllgor Gwaith am gael gwybod am unrhyw danberfformio a fydd yn 
parhau yn y maes hwn ac y bydd y Panel Sgriwtini yn ei nodi. 
  
Tynnwyd sylw hefyd at yr angen i fynd i’r afael â pherfformiad yng nghyswllt 
dangosydd SCA/0128b (y ganran o ofalwyr am oedolion gafodd asesiad neu 
adolygiad o’u hanghenion yn ystod y flwyddyn) a oedd yn parhau i fod yn is na’r 
targed. 
  
Derbyn yr adroddiad a nodi ei gynnwys.   

6 CYTUNDEB CANLYNIADAU 2013-16  

 
Cyflwynwyd – Adroddiad y Rheolwr Rhaglen a Chynllunio Busnes yn gofyn am gael 
cymeradwyo’r Cytundeb Canlyniad, 2013-16. 
 
Cafwyd adroddiad gan y Rheolwr Rhaglen a Chynllunio Busnes yn dweud bod 
trafodaethau rhwng Swyddogion a Swyddogion Llywodraeth Cymru yn awr wedi 
dod i ben a bod 5 thema strategol a chanlyniadau o Raglen Llywodraeth Cymru ar 
gyfer llywodraethu wedi cael eu dewis fel rhai y dylid canolbwyntio arnynt yn y 
Cytundeb Canlyniad oherwydd fod perthynas agos rhyngddynt a blaenoriaethau’r 
Cynllun Corfforaethol 2013-17; oherwydd eu bod yn darparu sail tystiolaeth gref a’u 
lefel debygol o lwyddiant . 
  
Derbyn a mabwysiadu’r Cytundeb Canlyniadau ar gyfer 2013-16. 
 

7 NEWIDIADAU I’R CYFANSODDIAD – Y FLAENRAGLEN WAITH  
 
Cyflwynwyd – Adroddiad gan Bennaeth Dros Dro y Gwasanaethau Democrataidd 
yn ceisio cymeradwyaeth y Pwyllgor Gwaith ac yn dilyn hynny, gymeradwyaeth y 
Cyngor i ddiwygio’r Cyfansoddiad yng nghyswllt y Flaenraglen Waith er mwyn iddo 
adlewyrchu’r trefniadau  gwell o safbwynt adrodd yn ôl a chyhoeddi’r Flaenraglen 
Waith.   
  
Penderfynwyd argymell i’r Cyngor Sir : 
  

         Cymeradwyo’r newidiadau arfaethedig i ran 4.2.12 y Cyfansoddiad fel y 
manylir arnynt yn yr atodiad i’r adroddiad, a 
  

         Awdurdodi’r Swyddog Monitro i ddiweddaru’r Cyfansoddiad ar y sail 
honno.  

 
8 DYFODOL YR UNED CYNNAL ADEILADAU YN Y GWASANAETH TAI A’R 

GWASANAETH TRWSIO NEWYDD  
 
Cyflwynwyd – Adroddiad gan y Pennaeth Gwasanaethau Tai yn manylu ar gynnig i 
drawsnewid a moderneiddio’r Gwasanaethau Tai TLlU mewnol gyda golwg ar 
sefydlu model gwasanaeth newydd gyda’r nod o ddarparu gwasanaeth trwsio 
ardderchog yn dilyn gwerthusiad opsiynau cynhwysfawr o ddyfodol y gwasanaeth.  
Yn seiliedig ar ganfyddiadau’r ymarfer gwerthuso roedd y Pennaeth Gwasanaethau 
Tai yn ceisio cael cymeradwyaeth ar gyfer Opsiwn 2.1.2 (cadw’r gwasanaeth yn 
fewnol, ond uno’r timau cleient a chontractwr yn un gwasanaeth trwsio tra’n 
moderneiddio a thrawsnewid y gwasanaeth) fel yr opsiwn oedd yn cael ei argymell. 
  
Rhoddodd y Cynghorydd H. Eifion Jones, Deilydd Portffolio Cyllid welliant i’r cynnig 
yn seiliedig ar fabwysiadu opsiwn 2.1.2 ond gydag amodau sef bod y cyfnod amser 
ar gyfer cwblhau’r prosiect o drawsnewid y gwasanaeth trwsio tai yn cael ei ostwng 
o 3 i 2 flynedd; bod elfennau o opsiynau 2.1.3, 2.1.5 a 2.1.8 yn cael eu hymgorffori 
o fewn yr opsiwn a ffefrir a bod adolygiad o gynnydd yn cael ei gynnal o fewn 4 mis 
gydag adroddiad yn cael ei gyflwyno i’r Pwyllgor Gwaith.  Cynigiodd yr Arweinydd 

amodau ychwanegol gan nad yw’r ailstrwythuro’n ymestyn gweithlu’r Gwasanaeth 
Trwsio; bod nifer y contractwyr sy’n cael eu defnyddio ar hyn o bryd gan y 
gwasanaeth yn cael eu hadolygu gyda golwg ar leihau’r niferoedd a bod 
dangosyddion perfformiad ar gyfer y Gwasanaeth Trwsio Tai yn cael eu hymgorffori 
yn y Cerdyn Sgorio Corfforaethol i bwrpasau monitro a pherfformiad.  Pwysleisiodd 
hefyd bod angen cynnal yr adolygiad o’r trefniadau caffael y mae’r adroddiad yn ei 
gynnig fel rhan o’r dull o sicrhau gwerth am arian, gydag arferion mwy llym yn cael 
eu sefydlu. 
  
Rhoddodd yr Arweinydd adroddiad i’r Pwyllgor Gwaith ar drafodaethau’r Pwyllgor 
Sgriwtini Corfforaethol ar y mater yn ei gyfarfod ar 12 Mai sef bod y Pwyllgor 
hwnnw wedi nodi nad oedd rhaid iddo benderfynu ar opsiwn penodol, a’i fod wedi 
ystyried rhinweddau opsiwn 2.1.3 a hefyd gyfuniad o opsiynau 2.1.2 a 2.1.5 a’i fod 
wedi argymell, oherwydd cymhlethdod y mater, ei fod yn cael ei gyfeirio i’r Cyngor 
llawn i’w drafod. 
  
Cafwyd ymateb gan y Rheolwr Gwasanaethau Technegol Tai i’r newidiadau o 
safbwynt y Gwasanaeth Tai. 
  
Cytunodd y Pwyllgor Gwaith ar y gwelliant. 
  
Penderfynwyd cymeradwyo’r opsiwn a argymhellir, sef cadw’r gwasanaeth yn 
fewnol ond cyfuno’r timau cleient a chontractwr i greu un gwasanaeth trwsio, 
tra’n moderneiddio a thrawsnewid y gwasanaeth gyda’r amodau isod: 
  

         Y nod fyddai cynnal a chwblhau’r prosiect trawsnewid ar gyfer y 
Gwasanaeth Trwsio cyn pen 2 flynedd; 
  

         Bod yr opsiwn a argymhellir hefyd yn ymgorffori elfennau o’r isod os oes 
modd : 

  

         Opsiwn 2.1.3 - mewn perthynas â gwahanol strwythurau ar gyfer 
contractau. 

         Opsiwn 2.1.5 - allanoli rhannau o’r gwasanaethau. 

         Opsiwn 2.1.8 - model Gwasanaeth Diwastraff. 
  

         Nad yw’r ailstrwythuro yn golygu ehangu’r gweithlu cyfredol yn y 
Gwasanaeth Trwsio 
  

         Adolygu nifer y contractwyr a ddefnyddir gan y Gwasanaeth Trwsio gyda 
golwg ar ei ostwng. 

  

         Cynnal adolygiad o’r prosiect cyn pen 4 mis a chyflwyno adroddiad ar 
gynnydd i’r Pwyllgor Gwaith. 

  

         Ymgorffori dangosyddion perfformio ar gyfer y Gwasanaeth Trwsio Tai o 
fewn y Cerdyn Sgorio Corfforaethol. 

9 MODERNEIDDIO YSGOLION – CAERGYBI  

 
Cyflwynwyd - Adroddiad gan y Cyfarwyddwr Dysgu Gydol Oes mewn perthynas â’r 
broses o foderneiddio ysgolion yng Nghaergybi. 
  
Eglurodd y Cyfarwyddwr Dysgu Gydol Oes faterion yn ymwneud â’r materion 
canlynol, yr oedd Pwyllgor Gwaith yn ei gyfarfod ar 20 Rhagfyr 2013 wedi gofyn am 
fwy o wybodaeth yn eu cylch cyn dechrau’r broses ymgynghori ffurfiol ar yr opsiwn 
a ffefrir ar gyfer moderneiddio ysgolion yn ardal Caergybi – 
 
Perchnogaeth tir safloedd y tair ysgol (Ysgol y Parc, Ysgol Llaingoch ac Ysgol 
Parch. Thomas Ellis) 
Fforddiadwyaeth 
Rheoli traffig a materion diogelwch y ffyrdd 
Statws yr ysgol newydd, a 
Materion ynglŷn â’r gorchymyn cadwraeth ar safle hen ysgol Cybi yng Nghaergybi. 
  
Nododd y Pwyllgor Gwaith y wybodaeth. 
  
Penderfynwyd awdurdodi swyddogion o’r Adran Dysgu Gydol Oes i symud 
ymlaen i’r broses ymgynghori ffurfiol. 
 

10 YMGYNGHORI YNGHYLCH GARREGLWYD  
 
Cyflwynwyd - Adroddiad gan y Rheolwr Trawsnewid Strategol gofal Cymdeithasol 
mewn perthynas â dyfodol Cartref Gofal Preswyl Garreglwyd. 
  
Anerchodd y Cynghorydd R. Llewelyn Jones y Pwyllgor Gwaith yn ei capasiti fel 
Pencampwr Pobl Hŷn y Cyngor a hefyd fel Aelod Lleol a gofynnodd am gael 
gwybodaeth ynglŷn â’r datblygiadau. 
  
Penderfynwyd cytuno i gyhoeddi rhybudd o fwriad y Cyngor i werthu 
Garreglwyd, gyda’r defnydd a ffafrir iddo gael ei redeg fel cyfleuster Dementia 
arbenigol neu fel darpariaeth gofal preswyl neu ofal nyrsio preifat, a chynnal 
ymgynghoriad ffurfiol ar hynny. 
 
 
 
 Daeth y cyfarfod i ben am 10.45 am 

 
 CYNGHORYDD IEUAN WILLIAMS 
 CADEIRYDD 


